
Aningaasaqarnermut Akileraartarnermullu 

Naalakkersuisoq 

Aningaasaqarnermut Akileraartarnermullu Ataatsimiititaliap tallimanngornermi 

ulloq 30. juni 2017 ataatsimiinnermini aalajangiussai pillugit Naalakkersuisunut paa-

sissutissiineq. 

 

Uummannap eqqaani tassaarsuaqarneranut atatillugu immikkut ittumik 

iliuuseqarnissamut pisinnaatitsissummut ilassutitut aningaasaliivigineqarnissamik 

qinnuteqaat. 

 

”Naalakkersuisut inassutigaat, 

 

- 2017-imut ilassutitut aningaasaliissutitut inatsimmi konto pingaarnermut 

missingersuutinut ilanngussaq ilanngussatut nassiunneqartoq naapertorlugu, konto 

pingaarneq 20.10.32 Uummannap eqqaani ajunaarnersuarmut tunngatillugu immikkut 

ittunik iliuuseqarnissaq 0 kr-imik aningaasartalerlugu nutaatut ivertinneqassasoq, 

aamma 

- 2017-imut ilassutitut aningaasaliissutitut inatsimmi ilanngussaq naapertorlugu, konto 

pingaarneq 20.10.32 Uummannap eqqaani ajunaarnersuarmut tunngatillugu immikkut 

ittunik iliuuseqarnissaq oqaasertaliussat nr. 1, 2 aamma 3 ilanngunneqassasut.” 

 

 

Aningaasaqarnermut Akileraartarnermullu Ataatsimiititaliap oqaaseqaatai 

apeqqutaalu: 

Naalakkersuisut immikkut ittumik iliuuseqarnissamut pisinnaatitsissummut ilassutitut 

aningaasaliivigineqarnissamik sapinngisamik piaartumik qinnuteqaataat ataatsimiititaliamit 

naammagisimaarneqarpoq.  

 

 

Aningaasaqarnermut Akileraartarnermullu Ataatsimiititaliap aalajangiinera 

Naalakkersuisunit inassuteqaatit qulaaniittut Aningaasaqarnermut Akileraartarnermullu 

Ataatsimiititaliap akuersissutigai. 

